COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  03.04.18
4.1  YMDDIHEURIADAU

Cyng. Sian Edwards, John Ceri Evans, Sion Ifor Williams, Mike Tregenza, Steffan Chambers.
4.2  PRESENNOL
Cyng. Edward Griffiths (Cadeirydd), Emrys Jones (Is-Gadeirydd), John Ellis Williams, Edward Williams, Steffan Jones, O. G. Thomas ar Cyng. Eryl Jones-Williams (Cyngor Gwynedd).
4.3  CYHOEDDIADAU’R CADEIRYDD

Nid oedd gan y Cadeirydd unrhyw goheddiadau i’w gwneud.
4.4   COFNODION
Derbyniwyd cofnodion o gyfarfod  Mawrth 6ed 2018 fel rhai cywir. 

4.5  MATERION YN CODI O’R COFNODION

Item 3.5 (2.10B) gwnaed sylw gan y Cyng. Owen Gwilym Thomas ei bod yn angheg bod CFFI Meirionnydd wedi cael cyfraniad ariannol gan y Cyngor ar Clwb Ieuenctid heb gael dim byd. Eglurwyd bod y ddau beth yn hollol wahanol oherwydd bod CFFI Meirionnydd wedi rhoi cais ariannol i mewn a mater i gael rhywun i wirfoddoli i redeg y Clwb Ieuenctid oedd y llall.
4.6  DATGAN BUDDIANT
Nid oedd neb yn datgan buddiant ar unrhyw fater.
4.7  MATERION CYNGOR  GWYNEDD 

Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Mawrth 5ed trwyddedu, Caernarfon, 6ed Harbwr Bermo, 8ed 8.30-5 Cyngor Llawn, Caernarfon, 7.30-9 neuadd bentref, 9ed Lein y Cambrian, Porthmadog, 12ed 9.30-12 Cyngor Iechyd Cymunedol, Porthmadog, 12.30-2 IechydCanolbarth Cymru, Dolgellau, 2-4.30 Fforwm Ardal Meirionnydd, Dolgellau, 13eg Mynediad De Eryri, Trawsfynydd, 19eg ffiniau Cyngor, Penrhyndeudraeth, 2-5 grwp arweinydd, Penrhyndeudraeth, 21ain Llywodraethwyr Ardudwy, Harlech, 27ain gofal, Caernarfon.

Mae yr adran trywddedu yn ceisio cael mwy o dacsis trwy Wynedd i fod i allu cymeryd defnyddwyr cadair olwyn a gall hyn ddim ond cymeryd lle gyda cymorth y gweithwyr tacsis. Mae gan y Cyngor sustem lle mae 1 o bob 7 tacsi dan eu perchnogaeth yn gorfod bod i allu cario cadair olwyn. ‘Rwyf wedi cael gwybod bod cynlluniau ar y gweill i gynnal digwyddiadau yn Maes Awyr Llanbedr a byddai yn cynnwys miwsic hwyr yn nos a gwerthiant alcahol a gafodd y gwrandawid oedd i fod i gael ei gynnal ar y 13eg o Fawrth ei ganslo. Er mwyn cwrdd ar diffiyg arian mae y Cyngor wedi codi treth y Cyngor 4.8% a bydd torriadau mewn costau teithio hefyd. Mae pryderon ynglyn a torriad mewn cyflog staff rhwng 8 a 10 y nos. Mae y Cyngor wedi mabwysiadu cynllun 5 mlynedd i 2023 a mae manylion ar wefan y Cyngor. Mae y Cyngor yn cefnogi yr ymgyrch i leihau gweithredu toll ar blastigion untro ag hefyd i gynnwys hanes Cymru mewn gwersi hanes yn yr ysgol. Mae pryder ynglyn ar broblem o’r cynydd tywod yn Harbwr Bermo sydd ddim yn helpu oherwydd erydiad y twyni tywod yn Talybont sydd yn digwydd oherwydd bod CNC ddim yn gadael ffermwyr lleol i glerio gwaelod Afon Ysgethin. Nawr ‘rwyf wedi cael cwynion bod llifogydd yn yr ardal ag ‘rwyf wedi cyfeirio y broblem i Arglwydd Dafydd Elis Thomas, Gweinidog Amgylchedd Leslie Griffiths a CNC a mae arwyddion diogelwch newydd yn mynd i gael eu codi. Bydd ras y Tri Copa yn cymeryd lle ar y 9ed o Fehefin a mae pryderon bydd y Moto X ar yr 27ain ar 28ain o Hydref yn clashio hefo gwyliau hanner tymor ag eisiau gael ei newid yn y dyfodol. Bydd ffi a taliadau yn mynd i fynu o dan 2%. Mae gan y trenau ar lein y Cambrian cyfradd prylondeb uchel a mae gwaith ar wyneb newydd i maes parcio stesion Dyffryn Ardudwy wedi cael ei ohirio fel y croesfan newydd yn Llanbedr oherwydd gafodd Currillium y gytundeb ond yn nawr bydd rhaid i’r gwaith i dendro gychwyn eto. Mae Claire Williams wedi cael ei apwyntio y Swyddog Partneriaeth Rheilffordd newydd a mae ganddi ddyrchafiad newydd mewn lle. Mae fy nhymor 8 mlynedd fel cynrychiolydd Gwynedd (Meirionnydd) ar y CIC wedi dod i ben ar y 31ain o 

Fawrth a wedi gwneud fy nhymor statudol. Mae y CIC eisiau i mi aros am flwyddyn arall fel aelod etholedig ond mae hyn yn gorfod gael ei gytuno gan Llywodraeth Cymru. ‘Rwyf wedi pwysleisio bod yn RHAID i fy olynydd ddod o Feirionnydd am resymau amlwg. ‘Rwyf wedi derbyn amryw o lythyrau o ddiolch am fy waith gyda’r GIC a CIC ar ran cleifion drwy Ogledd Cymru. Mae fy mhrofiad yn meddwl fy mod yn wedi gallu helpu bobl lleol hefyd. Fe gadeirias y cyfarfod craffu Cydweithio Iechyd Canolbarth Cymru gyda peneithiad o’r GIC a Swyddogion Llywodraeth . Mae Fforwm Mynediad De Eryri dal yn bryderus am y difrod sydd yn cael ei wneud gan rhai oddi ar y ffordd bod yn 4x4’s neu beiciau modur. Mae yr heddlu yn fodlon helpu ond gorfod cael gwybod cyn gynted a phosib fel y gallant ddefnyddio eu dron i gasglu tystiolaeth. Maen’t yn nawr yn caniatau ceffylau ar yr hen lein rheilffordd rhwng Morfa Mawddach a Llyn Penmaen a does gan berchnogion newydd Gwesty Sior III ddim gwrthwynebiad. Mae y Ramblwyr yn archwilio ag yn uwchraddio prosiect cerdded y Ffordd Cambrain. Mae tywys sgleiniog newydd Bermo sydd yn cael cymorth sawl busnes lleol wedi cael ei argraffu. Gafodd bysiau am ddim eu cyflwyno ar y llwybr 38 am ddwy wythnos dros Pasg oherwydd nid oedd Gwynedd ar gweithredwr bysiau ddim yn gallu cytuno ar bris am y llwybr a mae llawer o ddefnyddwyr bysiau eisiau y llwybr 39 o Bermo i Borthmadog pedwar gwaith y diwrnod bob ffordd yn nol. 
Cyng.  Eryl Jones-Williams, 01341242758, 07340035378, e.joneswilliams@btinternet.com
4.8  CEISIADAU CYNLLUNIO 
Newid defnydd rhan o safle gwersylla presennol (16 lleiniau) i safle carafanau teithiol (10 lleiniau) ac ymestyn tymor y safle carafan teithiol presennol o 8 i 9 mis - Safle Carafanau Teithiol Dyffryn Seaside Estate, Dyffryn Ardudwy (NP5/58/81X)
Cefnogi y cais hwn am bod yr Aelodau o’r farn y byddai hyn yn helpu economi yr ardal yn ystod misoedd y gaeaf.

Ymestyn cyfnod agor i alluogi cabanau cael ei defnyddio drwy gydol y flwyddyn fel unedau gwyliau - Parc Cabanau Dyffryn Seaside Estate, Dyffryn Ardudwy (NP5/58/35G)
Cefnogi y cais hwn am bod yr Aelodau o’r farn y byddai hyn yn helpu economi yr ardal yn ystod misoedd y gaeaf.
Ymestyn cyfnod agor i alluogi carafanau statig cael ei defnyddio drwy gydol y flwyddyn fel unedau gwyliau - Parc Carafanau The Pines, Dyffryn Seaside Estate, Dyffryn Ardudwy (NP5/58/81W)
Cefnogi y cais hwn am bod yr Aelodau o’r farn y byddai hyn yn helpu economi yr ardal yn ystod misoedd y gaeaf.
Diwygio Amod Rhif 2 o ganiatad cynllunio NP5/23/27A dyddiedig 15/06/1982 i ganiatau’r carafanau a chabanau i gael ei meddiannu rhwng Mawrth 1af a Tachwedd 14eg bob blwyddyn - Parc Carafanau Rhinog, Dyffryn Ardudwy (NP5/58/161F)
Cefnogi y cais hwn am bod yr Aelodau o’r farn y byddai hyn yn helpu economi yr ardal yn ystod misoedd y gaeaf.
Cais ol-weithredol i gadw sied gardd - Cynefin, Ffordd Glan y Mor, Talybont (NP5.58/607A)

Cefnogi y cais hwn oherwydd bod yr Aelodau o’r farn ei fod ddim yn amharu ar unrhyw uned arall.
Ceisiadau Cynllunio a penderfyniad arnynt
Ddim wedi dod i law ers y cyfarfod diwethaf
4.9  MATERION YN CODI  

A  Cynllun Cyllideb
Adroddwyd bod £41,583.90 wedi cael ei wario ers cychwyn y flwyddyn ariannol newydd a bod hyn yn £1,674.10 o wariant yn llai na oedd wedi cael ei glustnodi yn y gyllideb am y flwyddyn. Rhannodd y Clerc gopiau o gynllun gyllideb y Cyngor am y flwyddyn 2018/19 i bob Aelod a oedd yn bresennol ac aethpwyd drwy’r cynllun hwn. Cytunwyd i fabwysiadu y cynllun hwn am y flwyddyn i ddod.
B   Grwp Gwella Dyffryn Ardudwy a Talybont
Yn absenoldeb y Cyng. Steffan Chambers adroddodd y Clerc bod cyfarfod o’r uchod wedi cael ei gynnal ag ei bod wedi derbyn copi o gofnodion y cyfarfod er gwybodaeth i’r Cyngor. Datganwyd bod trafodaeth wedi bod yn y cyfarfod ynglyn ag ail sefydlu y clwb peldroed ag hefyd dyfodol y clwb ieuenctid. ‘Roedd aelodau y pwyllgor hefyd 

wedi datgan siom bod y Parc Cenedlaethol yn cau y toiledau sydd yn maes parcio Bennar ag eu bod yn mynd i geisio cael Swyddog o’r Parc Cenedlaethol ddod i’r cyfarfod nesa er mwyn iddo esbonio pam fod hyn yn digwydd. Hefyd bod trafodaeth wedi bod ynglyn a cynnal cyfarfod gyda Swyddog o CCG er mwyn trafod y posibilrwydd o’r gymuned gymeryd drosodd y tir sydd rhwng y cae peldroed a maes parcio’r neuadd oherwydd bod unigolyn o fewn y pentref yn bwriadu sefydlu prosiect addysg a bod angen tir i wneud hyn. Bydd y cyfarfod blynyddol o’r Grwp Gwella yn cael ei gynnal ar y 27ain o’r mis hwn yn y neuadd bentref am 7.00 o’r gloch.
C   Neuadd Bentref

Adroddodd y Cyng. Owen Gwilym Thomas bod ddim cyfarfod o bwyllgor yr uchod wedi cael ei gynnal ers cyfarfod diwethaf y Cyngor ond bod y dyddiad am dderbyn ceisiadau ar gyfer rhedeg y caffi yn cau ar y 7ed o’r mis hwn.
D   Datblygu Maes Parcio
Nid oedd dim i’w adrodd ynglyn ar datblygiad uchod ers cyfarfod diwethaf y Cyngor a cytunodd y Cadeirydd gysylltu gyda Mr. Geraint Lewis.
E    Archwilio’r lloches bws, mynwentydd a parciau chwarae
Adroddodd y Cyng. Sian Edwards ei bod wedi gwneud yr archwiliad uchod ar ran y Cyngor ac adroddodd fel a ganlyn - bod y lloches bws yn Talybont yn iawn a bod y blodau yn edrych yn hardd iawn ond bod angen llenwi y tyllau sydd rhwng y blwch ffon a toilet y merched a cytunodd y Cadeirydd ddelio gyda’r mater. ‘Roedd y lloches bws yn y pentref yn iawn ag hefyd yr un ger Glan Rhos yn daclus, roedd gardd Penybont yn daclus iawn, ‘roedd Parc Morlo yn daclus iawn ond byddai angen gwagio y bin cyn hir, ‘roedd y ddau barc chwarae yn iawn ond bod y moch daear yn nol yn y parc chwarae newydd ag hefyd ‘roedd coes y bwrdd picnic crwn wedi pydru ac adroddodd y Cadeirydd ei fod yn y broses o archebu bwrdd newydd, ‘roedd angen bin ger y blwch ffon yn yr hen barc chwarae am bod gymaint o ysbwriel ar lawr. ‘Roedd y fynwent gyhoeddus yn daclus iawn ond bod y polyn i’r dde o’r giat byth wedi cael ei drwsio a bod y bin brown yn llawn. ‘Roedd mynwent Llanddwywe yn daclus iawn ond bod tyrchod wedi dechrau tyllu yna ag hefyd ‘roedd y wal ger y giat fach wrth ochor y ffordd byth wedi cael ei godi a cytunwyd bod y Cyng. Steffan Jones yn gofyn i Mr. Trystan Jones ei godi a cytunodd yr Is-Gadeirydd gysylltu gyda Mr. John Barrott ynglyn a gwaredu y tyrchod. ‘Roedd mynwent Llanenddwyn yn daclus iawn ond bod llechi wedi cwympo a rhai yn rhydd ar ports yr eglwys ond datganwyd bod yr eglwys yn nawr dan berchnogaeth preifat am ei bod wedi cael ei gwerthu. Cytunodd y Cyng. Edaward Griffith wneud yr archwiliad y mis nesa.

F    Parc Chwarae Newydd
Adroddodd y Cyng. Steffan Jonese i fod  wneud gwneud ymholiadau ynglyn a chael matiau rwbwr newydd i’w rhoi i lawr lle oedd angen a bod rhain ar gael ag hefyd y pethau eraill oedd ei angen ar gael hefyd. Cytunwyd bod y Cadeirydd ar Cyng. Steffan Jones yn cyfarfod ar y safle unwaith yn rhagor i drafod beth oedd ei eisiau yna yn iawn. Hefyd cafwyd wybod y bydd Mr. Hefin Edwards yn gosod ffens newydd yn y dyfodol agos.
G    Y Cae Peldroed
Yn absenoldeb y Cyng. Steffan Chambers adroddodd y Clerc ei bod wedi cael gwybod ganddo bod y cae erbyn hyn wedi cael ei rowlio gan Hefin a Cai Edwards a bod y clwb yn ddiolchgar dros ben iddynt am wneud y gwaith hwn ag hefyd yr un ddiolchgar wrth Huws Gray am roi bag mawr o dywod am ddim er mwyn llenwi y tyllau. Maen’t yn gobeithio ail gychwyn sesiynnau hyfforddiant yn ystod yr ail wythnos o’r mis hwn ond bydd cyfarfod o’r pwyllgor wedi cael ei gynnal cyn hynny er mwyn trafod rhai materion. Hefyd eisiau datgan bod noson cyri a cwis yn cael ei gynnal yn neuadd yr eglwys ar nos wener y 6ed o’r mis hwn er mwyn casglu arian at y clwb peldroed ag ymchwil canser. Hefyd yn diolch i’r Cyngor am y rhodd ariannol o £500 a gawsant yn ddiweddar.

H    Diffibriliwr yn Talybont
Adroddwyd bod yr Is-Gadeirydd ar Clerc wedi cyfarfod Mr. Tomos Hughes o Gwasanaeth Ambiwlans Cymru yn Talybont wythnos diwethaf a bod y diffibriliwr dan sylw erbyn hyn yn ei le ag hefyd adroddodd y Clerc ei bod wedi cysylltu gyda’r cwmni insiwrant a wedi rhoi y ddau diffibriliwr ar insiwrant y Cyngor. Cytunwyd gofyn i Mr. Tomos Hughes ddod i rhoi hyfforddiant i’r Aelodau yng nghyfarfod nesa y Cyngor ar y 1af o Fai am 7.00 o’r gloch. Adroddodd y Clerc ei bod wedi derbyn llythyr gan SADS UK yn gofyn a fyddai y Cyngor yn fodlon rhoi cyfraniad iddynt er mwyn eu galluogi i gario ymlaen i wneud y gwaith y maen’t yn ei wneud ar hyn o bryd gyda’r diffibrilwyr. Cytunwyd i gyfranu £50 tuag at yr elusen hon.

I     Cyfarfod Bwrdd Hamdden Harlech ac Ardudwy
Adroddodd y Clerc ei bod wedi derbyn e-bost gan Mr. Chris Hulse ar ran yr uchod yn gofyn am taliad cyntaf y cynllun precept erbyn y 10ed o Ebrill ag ei bod wedi egluro iddo bod y Cyngor o dan yr agraff ar ol iddynt hwy dderbyn taliad cyntaf y precept byddai y taliad precept yn cael ei wneud iddynt. Hefyd ei bod wedi derbyn anfoneb gan yr uchod yn gofyn am y taliad cyntaf o £5,017.20 a cytunwyd i’w dalu y mis hwn.
4.10  GOHEBIAETH                       
A   R.A.B.I Meirionnydd 
Wedi derbyn llythyr gan yr uchod yn gofyn a fyddai y Cyngor yn fodlon bod yn un o noddwyr y cyngerdd sydd yn gael ei gynnal yn mis Mehefin i ddathlu 30 mlynedd er sefydlu y gangen yn y Sir. Cytunwyd i beidio rhoi ddim cymorth ariannol iddynt.
B   Cyngor Gwynedd - Adran Amgylchedd
Wedi derbyn rhybudd gan yr uchod y bydd Ffordd y Llan ar gau i unrhyw berson o’r 9ed o Ebrill ymlaen er mwyn galluogi cael mynediad i strwythur tanddaearol er mwyn cysylltu ceblau BT a disgwylir y gellir cwblhau y gwaith o fewn 5 diwrnod.
C   Parc Cenedlaethol Eryri 
Wedi derbyn llythyr ynghyd a dogfennau gan yr uchod ynglyn a Cynllun Datblygu Lleol adolygedig Eryri 2016-2031 ag yn gofyn a oes gan y Cyngor unrhyw sylwadau i’w gwneud ynglyn ar Newidiadau Ffocws arfaethedig a’r Dogfennau Cefnogol. Cytunodd y Cadeirydd gael golwg arno.
D   Mr. & Mrs Morrison 
Adroddodd y Clerc ei bod wedi derbyn e-bost gan yr uchod yn gofyn a fyddai yn bosib gosod sedd ger arosfa bws o dan tir Ael y Bryn er mwyn ei Mham sydd yn byw yn ystad Bro Enddwyn gallu eistedd pan yn disgwyl am fws oherwydd nid yw yn gallu sefyll am gyfnod hir ag hefyd eu bod yn datgan eu bod yn fodlon cyfranu at gost y sedd hon. Cytunodd y Cadeirydd edrych i mewn i hwn.
E    Cyngor Gwynedd - Adran Priffyrdd
Wedi derbyn ateb gan yr uchod ynglyn a rhai materion a godwyd mewn cyfarfod diweddar o’r Cyngor ag eu bod yn ymateb fel a ganlyn - bod yr Arolygwr Priffyrdd wedi trefnu gyda’r gweithlu i archwilio’r draeniau sydd ar ochor y ffordd rhwng ystad Bro Enddwyn a Bron Foel, bod cyflwr y ffordd o Bron Foel Ganol hyd at Talffynhonnau wedi cael ei archwilio gan yr Arolygwr Priffyrdd ag ei bod o’r farn ei bod mewn cyflwr derbyniol. Hefyd yn datgan nad ydynt yn archwilio mor bell a Talffynhonnau oherwydd mai lon wyrdd yw hon. Bod pryder y Cyngor ynglyn ar gwaith ger Morwylfa wedi cael ei anfon ymlaen i Mr. Colin Jones, Archwiliwr Gorfodaeth Priffyrdd ac adroddwyd bod y gwaith hwn wedi cael ei gwblhau bellach. Hefyd bod llythyr wedi ei anfon i berchennog y wal lle mae’r eiddew yn tyfu allan ohoni rhwng Noddfa a mynedfa Rowen yn gofyn iddynt eu dorri.

F    Cymorth Cynllunio Cymru

Adroddodd y Clerc ei bod wedi derbyn e-bost yn gwahodd 2 aelod i fynychu gweithdy hyfforddiant ar gynllunio sydd yn cael ei gynnal ar yr 19eg o’r mis hwn rhwng 4.00 o gloch y prynhawn tan 7.15 o gloch y nos yn Plas Tan Y Bwlch, Maentwrog. Cytunodd y Cadeirydd fynychu yr hyfforddiant hyn, hefyd ‘roedd y Cyng. Owen Gwilym Thomas wedi datgan diddordeb i’w fynychu ond oherwydd ei fod wedi dweud ar diwedd y cyfarfod ei fod yn ymddiswyddo o fod yn aelod o’r Cyngor, cytunwyd gyda caniatad y Cadeirydd, i beidio roi ei enw ymlaen.
G   Mrs M. Cartwright
Adroddodd y Clerc ei bod wedi derbyn llythyr gan y Cyng. Margretta Cartwright yn hysbysu y Cyngor ei bod wedi penderfynnu ymddiswyddo o fod yn aelod o’r Cyngor. Cytunwyd anfon y llythyr ymlaen at sylw Mr. Raymond Harvey y Swyddog Etholiadol yn Gaernarfon. Hefyd gofynnywd i’r Clerc anfon llythyr o ddiolch i’r Cyng. Cartwright am ei gwasanaeth diflino i’r Cyngor dros yr holl flynyddoedd. Cytunwyd bod yr Is-Gadeirydd yn cyflwyno anrheg iddi ar ran y Cyngor a talu allan o gronfa y Cadeirydd. 
4.11  ADRODDIAD Y TRYSORYDD
Adroddodd y Trysorydd bod £9,333.72 yn y cyfrif rhedegol, £7,545.70 yn y cyfrif wrth gefn a £44.75 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes        -  £147.00 (cyflog) + £185.32 costau = £332.32 
Cyllid a Thollad                 -   £110.40 -   treth ar gyflog y Clerc

Pawle & Co                        -   £402.00 -   cabinet i’r diffibrillator yn Talybont

ZOLL Medical UK              -   £983.88 -   diffibrillator yn Talybont

Mr. John M. Evans           -   £300.00 -   tynnu, weldio ag ail beintio gatiau’r fynwent gyhoeddus

Mr. M. J. Kerr                   -    £390.00 -  agor bedd y diweddar Mr. John Kohring

Pwyllgor Neuadd Bentref - £207.00  -  llogi ystafell am y flwyddyn
E. W. Owen a’i Chwmni  -   £192.00 -   cwblhau P.A.Y.E y Clerc ar lein am y flwyddyn

Un Llais Cymru                 -   £270.00 -   tal aelodaeth am y flwyddyn
Evergreen                          -    £87.50  -   clerio coed yn y fynwent gyhoeddus
SLPW Ltd                           -  £618.00 -    bwrdd picnic newydd i’r parc chwarae newydd

Derbyniadau ers y cyfarfod diwethaf

Pritchard a Griffiths - £607.00 - cladd y diweddar Mrs Jane Louise Jones
Pritchard a Griffiths - £607.00 - cladd y diweddar Mr. John Kohring
Ceisiadau am gymorth ariannol

SADS UK - £50.00 
Hamdden Harlech ac Ardudwy - £5,017.20 - hanner y cynnig precept
Anfonebau wedi eu talu ers y cyfarfod diwethaf

Catrin Soraya Williams - £164.10 - cyfieithu
Fe ranodd y Trysorydd gopiau o gyfrifon y Cyngor yn diweddu 31ain o Fawrth 2018 i bob Aelod a oedd yn bresennol. Fe aethpwyd drwy’r cyfrifon yn ofalus ag fe gymeradwyddwyd y cyfrifon yn unfrydol gan yr Aelodau. Fe arwyddwyd y llyfr cyfrifon gan y Cadeirydd ar Clerc.

4.12  UNRHYW FATER ARALL
Datganwyd pryder bod gymaint o goed wedi disgyn yn ystod y tywydd drwg diweddar a bod amryw i lawr tu ol i’r Ysgethin draw am Llwyngwffri, Darquin, Gors y Gedol. A cytunwyd cysylltu gyda’r Swyddog Llwybrau i’w hysbysu bod y coed hyn wedi disgyn ar draws llwybrau cyhoeddus.
Datganodd y Cyng. Owen Gwilym Thomas ei fod yn ymddiswyddo o fod yn aelod o’r Cyngor. Derbyniwyd yr ymddiswyddiad hyn gan yr Aelodau oedd yn bresennol a gofynnwyd iddo anfon llythyr swyddogol ynglyn a hyn i’r Clerc. Cytunwyd bod y Clerc yn hysbysu Mr. Raymond Harvey y Swyddog Etholiadol yn Gaernarfon am yr ymddiswyddiad yma hefyd.

